
„NACRT“ 

 

Na osnovu člana 23. Zakona o ministarstvima i drugim organima uprave Bosne i Hercegovine („Službeni 

glasnik BiH“, br. 5/03, 42/03, 26/04, 42/04, 45/06, 88/07, 35/09, 59/09 i 103/09) i člana 7. Odluke o 

godišnjem planiranju rada i načinu praćenja i izvještavanja u institucijama Bosne i Hercegovine 

(„Službeni glasnik BiH“, broj 94/14), direktor Službe za poslove za strancima d o n o s i: 

 

 

 

PROGRAM RADA 
SLUŽBE ZA POSLOVE SA STRANCIMA ZA 2017. GODINU 

 
 

I - UVOD  

 

Služba za poslove sa strancima osnovana je Zakonom o Službi za poslove sa strancima („Službeni glasnik 

BiH“, broj 54/05 i 36/08), kao upravna organizacija u sastavu Ministarstva bezbjednosti, s operativnom 

samostalnošću radi obavljanja administrativno-upravnih i inspekcijskih poslova propisanih pomenutim 

zakonom kao i Zakonom o strancima („Službeni glasnik BiH“ broj 88/15). 

 

Osnovne nadležnosti Službe su: 

 

-  inspekcijki nadzor i kontrola kretanja i boravka stranaca, 

-  vođenje upravnih postupaka u cilju rješavanja zahtjeva za odobrenje boravka strancima, 

-  izricanje mjera po službenoj dužnosti neregularnim migrantima, 

-  stavljanje stranaca koji ilegalno borave u BiH pod nadzor (smještaj u Imigracioni centar), 

-  udaljenje/vraćanje stranaca kojima je donijeto pravosnažno rješenje o udaljenju. 

 

Pored navedenih nadležnosti, Služba vrši i potrebne bezbjedonosne provjere stranaca kod odlučivanja o 

izdavanju viza i odobrenja boravaka te putem operativnih aktivnosti prikuplja obavještenja i informacija o 

ilegalnim migracijama i ilegalnim migrantima a u cilju preventivnog sprečavanja njihovog djelovanja 

protiv javne bezbjednosti ili protiv nacionalne sigurnosti zemlje. 

 

Program rada Službe za poslove sa strancima za 2017. godinu zasniva se na zakonskim nadležnostima 

Službe te na obavezama Službe u skladu sa mandatom, misijom i vizijom Službe koji su u skladu sa 

međunarodno preuzetim obavezama BiH definisanih slijedećim dokumentima: 

 

 Zakon o Službi za poslove sa strancima 

 Zakon o strancima 

 Sporazumom o stabilizaciji i pridruživanju u Evropsku Uniju, 

 Evropskim partnerstvom, 

 Nato Program-Partnerstvo za mir, 

 Strategijom u oblasti migracija i azila i Akcionim planom, 

 Strategijom integrisanog upravljanja granicom, 

 Međunarodnim konvencijama iz oblasti ljudskih prava koje je ratifikovala BiH 

  

Rapoloživi kapaciteti 

 

Služba za poslove sa strancima trenutno ima 229 zaposlenih državnih službenika i zaposlenika, 

organizacijski raspoređena u Upravu Službe sa tri Sektora (Sektor za operastivnu podršku, Sektor za 

smještaj prihvat i readmisiju, Sektor za administraciju), zatim 16 Terenskih centara i jedan Imigracioni 

centar. Uprava Službe i Terenski centar Sarajevo smješteni su u vlastitom novoizgrađenom objektu u 

Sarajevu, ulica braće Mulića broj 38. Terenski centri Službe za poslove sa strancima lokacijski pokrivaju 

cijelo područje Bosne i Hercegovine a smješteni su na slijedećim lokacijama: Trebinje, Zenica, Bijeljina, 

Brčko, Istočno Sarajevo, Doboj, Travnik, Goražde, Bihać, Orašje, Livno i Ljubuški koji su smješteni u 

iznamljenim prostorima. Terenski centar Banja Luka smješten je u poslovni prostor u vlasništvu Službe a 

Terenski centari Tuzla i Mostar smješteni su u poslovne prostore u državnom vlasništvu Bosne i 

Hercegovine a koji su nam dodijeljeni Odlukama Vijeća ministara o smještaju institucija BiH u Tuzli i 

Mostaru.  

 

Imigracioni centar Službe se nalazi u Istočnom Sarajevu i isti je u vlasništvu Službe a sastoji se od dva 

montažna objekta za smještaj ilegalnih migranata (u 2010. godini izvršeno je preuređenje jednog 

monažnog objekta za potrebe porodičnog smještaja) te jednog modernog objekta Imigracionog centra 

kapaciteta 80 korisnika. 

 

Pravilnikom o unutrašnjoj organizaciji i sistematizaciji poslova u Službi utvrđeno je 310 izvršilaca s tim 

da će broj izvršilaca sa 31.12.2016. godine iznositi 230 koliko je i bilo odobreno za 2016.godinu. 

 

Međutim, uzevši Službu kao cjelinu, a imajući u vidu da od ukupno 16 Terenskih centara njih 12 je 

smješteno u iznamjeljenim poslovnim prostorima, koji najčešće nisu adekvatno prilagođeni potrebama 

rada Terenskih centara, smatramo da je i u narednom periodu potrebno sagledati mogućnosti da Vijeće 

ministara pokuša iznaći sredstva za obezbjeđenje poslovnih prostora u državnom vlasništvu BiH. 

Također, potrebno je kontinuirano zanavljati vozni park a noročito specijalizovanim vozilima za 

operativni rad Službe i potrebe rada Imigracionog centra i to dijelom iz sredstava obezbjeđenih prodajom 

vozila u skladu sa Pravilnikom vijeća ministara BiH, a dijelom iz tekućih kapitalnih sredstava dodijeljenih 

iz budžeta institucija BiH Službi za poslove sa strancima.  

 

Ciljevi  

 

Imajući u vidu mandat Službe koji proizilazi iz navedenih Zakona i dokumenta na kojima se zasniva rad 

Službe, da bi se uspješno realizovala misija Službe u 2017. godini tj. provođenje efektivne i efikasne 

kontrola kretanja i boravka stranaca, prihvat, nadzor/smještaj i udaljenje neregularnih stranaca, Služba će 

u 2017. godini raditi na unapređenju sigurnosnog sektora u BiH sa aspekta odgovornosti i efikasnosti sa 

ciljem bolje sigurnosti građana i imovine, realizujući specifični cilj i to: 

 

 Povećanje efikasnosti mehanizama upravljanja migracijama u BiH    

 

Detaljan pregled ciljeva, programa, projekata, aktivnosti, nosilaca aktivnosti, pokazatelja za praćenje, 

troškova, izvora finansiranja, rokova i očekivanih godišnjih rezultata Službe prikazani su u Akcionom 

planu godišnjeg rada Službe za 2017. godini koji je sastavni dio programa rada Službe za 2017. godinu.  

Realizacija ciljeva, programa, projekata i aktivnosti u 2017. godini realizovat će se kroz 3 (tri) budžetska 

programa  iz budžeta  institucija Bosne i Hercegovine za 2017. godinu koji će, prema utvrđenom 

prijedlogu indikativne gornje granice rashoda, biti restriktivan.  

Sagledavajući ciljeve, programe, projekate i aktivnosti Službe u 2017. godini, uz maksimalne mjere 

štednje, procijenjeni troškovi realizacije istih su 8.771.000,00 KM od kojih se na zahtjev u okviru 

indikativne gornje granice rashoda odnosi 8.498.000,00 KM a na zahtjev iznad gornje indikativne granice 

rashoda – Aneks se odnosi 273.000,00 KM.  
 

U okviru indikativne gornje granice rashoda, procjenjeni troškovi tekućih izdataka iznose 8.194.000,00 

KM, a procijenjeni troškovi kapitalnih tekućih izdataka iznose 304.000,00 KM.      

Struktura raspodjele procijenjenih troškova budžetskih programa Službe za 2017. godinu, je slijedeća: 
 

Red. 

broj PROGRAM 

U DOB-u 

Planirani 

broj 

angažovanih 

službenika 

Procijenjeni 

tekući 

izdaci 

Procijenjeni 

kapitalni izdaci 
Procijenjeni 

ukupni 

rashodi Tekući Višegodišnji 

1. 

 

Kontrola 

kretanja i 

boravka 

stranaca 

126 4.460.000 140.000 - 4.600.000 

2. Postupak 

prihvata, 

smještaja i 

povratka 

stranaca 

67 2.126.000  

121.000 

- 2.247.000 

3. 

 

Strateško 

planiranje i 

administracija 

37 1.608.000 43.000 - 1.651.000 

 UKUPNO: 230 8.194.000 304.000 - 8.498.000 

 

U okviru Aneksa - zahtjeva iznad indikativne gornje granice rashoda za 2017. godinu, procjenjeni 

troškovi tekućih izdataka iznose 63.000,00 KM, a procijenjeni troškovi kapitalnih tekućih izdataka iznose 

210.000,00 KM, a njihova struktura je sljedeća: 
 

Red. 

broj PROGRAM 

U DOB-u 

Planirani 

broj 

angažovanih 

službenika 

Procijenjeni 

tekući 

izdaci 

Procijenjeni 

kapitalni izdaci 
Procijenjeni 

ukupni 

rashodi Tekući Višegodišnji 

1. 

 

Kontrola 

kretanja i 

boravka 

stranaca 

126 63.000 49.000 - 112.000 

2. Postupak 

prihvata, 

smještaja i 

povratka 

stranaca 

67   

121.000 

- 121.000 

3. 

 

Strateško 

planiranje i 

administracija 

37  40.000 - 40.000 

 UKUPNO: 230 63.000 210.000 - 273.000 

Imajući u vidu navedene Zakone i dokumenta na kojima se zasniva rad Službe, mandat, misiju i viziju 

Službe, srednjoročni cilj i specifične ciljeve Službe kao i raspoloživa budžetska sredstva po prijedlogu 

indikativne gornje granice odobrenih sredstava i dodatnih sredstava traženih Aneksom, Službi iz budžeta 

institucija BiH Služba će u 3 (tri), dolje navedena, programa u 2017. godini raditi kako slijedi: 

 

1. Kontrola kretanja i boravka stranaca vršit će se: kroz efikasnu podršku MIP-u kod izdavanja 

viza obezbjeđenjem blagovremenih provjera u ROS sistemu po zahtjevima DKP-a za izdavanje 

viza tipa „A“, „C“ i „D“, postupci ovjere pozivnih pisama, upravljanjem migracijama 

prikupljanjem operativnih podataka o kretanju stranaca i ilegalnim migracijama, kroz kontrolu 

boravka stranaca poništavanjem, otkazom boravka i protjerivanjem, kad se utvrdi zloupotreba 

boravka stranca, provođenjem upravnih postupaka po zahtjevima za odobrenje i produženje 

privremenih boravaka i odobrenje stalnih boravaka, kroz plansko vršenje kontrolno-inspekcijskog 

nadzora nad pravnim subjektima, te pravnim i fizičkim licima koja pružaju usluge smještaja 

stranaca, prikupljanje i razmjena operativnih informacuja sa nadležnim institucijama i kroz 

pružanje operativne pomoći drugim agencijama za provođenje zakona, kroz učestvovanje u 

realizaciji Akcionog plana za borbu protiv trgovine ljudima i učešće u  implementaciji Akcionog 

plana za borbu protiv terorizma.  

 

2. Postupak prihvata, smještaja i povratka stranaca vršit će se: kroz aktivnosti dobrovoljnog 

potpomognutog povratka stranaca u zemlje porijekla, prihvat i smještaj u Imigracioni centar 

ilegalnih migranata kao i drugih stranaca koji nakon odluka o otkazu boravka ne žele napustiti 

zemlju do njihovog konačnog udaljenja iz BiH u zemlje porijekla, uključujući saradnju i pružanje 

pomoći  Terenskim centrima, drugim domaćim agencijama za provođenje zakona, nevladinim 

organizacijama te međunarodnu saradnju kroz provođenje zaključenih sporazuma o readmisiji, 

kroz aktivnosti izdavanja saglasnosti za deportaciju. Izdavanje putnih isprava strancu i prisilnu 

deportaciju istih.  

 

3. Strateško upravljanje i administracija radit će na: izrada svih planova i izvještaja, poboljšanju 

uslova smještaja Terenskih centara, blagovremenoj obnovi voznog parka Službe, obezbjeđenju 

potrebne IT opreme i zanavljanje iste, blagovremenom obezbjeđenju svih materijalno-tehničkih 

sredstava uz provođenje procedura u skladu sa Zakonom o javnim nabavkama, zaštiti tajnih 

podataka i zaštiti ličnih podataka, obezbjediti uslove za specijalističke obuke i prisustvo obukama 

državnih službenika koje organizuje Agencija za državnu službu, obezbjeđenju uslova za puno 

funkcionisanje unutrašnje kontrole i unutrašnjih internih kontrolnih postupaka, obezbjeđenju 

zakonitog trošenja dodjeljenih budžetskih sredstava i izvršenju budžeta, obezbjeđenju dosljedne 

primjene radno-pravnog zakonodavstva kod zamjenskog zapošljavanja u Službi, zaštiti zakonom 

utvrđenih prava državnih službenika i zaposlenika Službe kao i unapređenju odnosa sa javnošću. 

 

Na realizaciju Programa rada Službe za 2017. godinu mogu uticati problemi i rizici vezani za: 

blagovremeno donošenje Strategije u oblasti migracija i azila za 2016-2020. godinu, sporost u donošenju 

zakonskih i podzakonskih akata u bezbjednosno-sigurnosnoj oblasti usaglašenih sa direktivama EU i 

međunarodnim konvencijama, sporost u donošenju novog Zakona o Službi za poslove sa strancima i nove 

sistematizacije o unutrašnjoj organizaciji i sistematizaciji Službe, umanjenje finansijskih sredstava 

stavljenih Službi na raspolaganje iz budžeta institucija BiH gornjom indikativnom granicom za fiskalnu 

2017. godinu, odlazak stručnih obučenih i sertifikovanih kadrova Službe, nemogućnost kvalitetnih 

iznalaženja alternativa kadrovima koji su napustali Službu ili otišli u penziju, složene procedure 

zapošljavanja tj. zanavljanja kadrova, nedovoljna stedstva za zanavljanje voznog parka Službe i IT 

opreme Službe.  

 

 

 



 

5 

 

 

Na realizaciju Programa rada Službe za 2017. godinu može uticati i eventualno znatno povećan broj 

ilegalnih migranata kao posljedica razvoja migrantske krize usljed nedosljednog provođenja sporazuma 

EU, Grčke i Turske a vezano za zatvaranje takozvane balkanske izbjegličke rute.  

 

U 2017. godini Služba očekuje pokretanje procedure za donošenje novog zakona o Službi kako bi ista 

izrasla u efikasnu državnu imigracionu agenciju po uzoru na srodne agencije u EU.  

 

 

 

   

 

 

                                                                                                                                                                   

                                                                                                                                                                  

D I R E K T O R 
 

Slobodan Ujić 

